
30. Domëgna dal ann liturgich B, ai 28.10.12 - nr. 47

Benedisciun: En domëgna ai 4 de novëmber, Domëgna dai Tomês, gnaràl inće benedì 
le Monumont dai Tomês nö. Te cösta ocajiun gnaràl te nosta ploania inće signor degan 
Iaco Willeit. Düć è enviês da tó pert.

Oferta: La Uniun de San Vinzenz prëia dër bel la jont dô la oferta da Gnissant dômisdé. 
Al ti vën belo damperfora dit en bel iolan a düć canć.

Liturgia: Vigne dédemesaledema dales 14.00 ales 15.00 è düć enviês da gnì te 
calogna baséte olache an s’encunta por la preparaziun y reflesciun liturgica sön les 
letöres y le vagnele dla domëgna co vën. Le grup è davert a düć y è inće da entëne 
desco na preparaziun y formaziun religiosa personala.

Apoteca: Al vën lascé alessëi che l’apoteca d’Al Plan sarà slüta tla edema dai 4 ai 11 
de novëmber.

Comun de Mareo: Le Comun de Mareo lascia alessëi che i ofizi sarà slüć le Dé dles 
Animes, ai 2 de novëmber.

Curs: Le Consëi de Cöra da Colfosch organisëia en curs de döes sëres sön motivaziun 
y tecniches por leturs co lî dant te dlijia. Le curs mët man en lönesc ai 12 de novëmber 
ales 8 da sëra, te Ćiasa dles Uniuns sö Colfosch. Referënt è Lois Kastlunger. An n’à 
nia bria da s’anunzié danfora. Al basta se prejenté en chë sëra.

Iolan: Le Liebeswerk da Maran ti dij dër bel iolan a düć chi co è abonês al Antoniusblatt 
y à paié ete le contribut por l’ann 2013, adöm ala spënora de bona man.

Letöra: La biblioteca ”Angelo Trebo” adöm ala Caritas chir endô menturs da lì por mitans/
mituns de migranć. Chê ess pa n pü’ de tomp lëde y orenté da ti trasmëter la ligrëza por 
le lingaz y la vëia da lì? Les encuntades po gnì fates te biblioteca. Enformaziuns ciafun 
pa Maria Teresa al 347/9994255 o diretamonter pla Caritas al 0474/554987. 

Musical: L’Uniun Teater La Ila prejentëia le Musical ”Saù dla jonëza” de Anita Obwegs,  
te Ćiasa de Cultura a La Ila, ai 3, 4, 7, 9 y 10 de novëmber ales 20:30, y ai 11 de 
novëmber ales 15:00. Prenotaziuns al numer 0471/847455 o 333/2525740.

Iade: La Uniun dles Patrones y la Uniun dai Paurs da San Martin enviëia paurs, patrones 
y düć i enterescês da jì en dédôlönesc ai 06/11 a Bad Tölz a ti ćiaré al Leonhardiritt. Le 
bus passa a Longega ales 5:25. Enformaziuns y prenotaziuns pa Loise al 0474/590026 
o Rita al 335/1019128 ćina ai 29.10. Gnide trec, al paia la mëia.

Va, töa fede t’à salvé!
Dal vagnele do San Merch 10, 46-52 
Al ea n petler verc sonté sön ur’ de strada, 

Bartimeo. 47Pornanch’al â aldì, ch’al ê danlò Gejù da 
Nàzaret, àl motü man da scraié dadalt: Fi de Davìde, 
Gejù, mënete pićé de mè! 49Gejù é stè chit y à dit: 
Cherdédele ca! Ai à cherdé le verc y ti à dit: Ài coraje, 
lea sö, al te chërda. 51Gejù l’à damané: Ći dèssi pa 
fa por te? Le verc à respognü: Rabuni, ch’i pòi endô 
odëi. 52Danlò ti à Gejù dit: Va! Töa fede t’à salvé.

Parora dal Signur. - Lalt a té, Gejù Crist!

Gnissant

I Sanć crësc
adencunta al
Rëgn de Dio, 

y endespra te nos
la saù

dal Paraîsc!

Dé dles Animes

Tles lagrimes
dal dolur...

se spidlëia la löm,
te chëra che
nüsc defunć

po vire!




